






ХАРЬЯАТЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ТАНДАН СУДАЛГААНЫ ТАЙЛАН
























УЛААНБААТАР ХОТ



ХАРЬЯАТЫН ТУХАЙ ХУУЛЬД НЭМЭЛТ ОРУУЛАХ ТУХАЙ 
ХУУЛИЙН ТӨСЛИЙН ТАНДАН СУДАЛГААНЫ ТАЙЛАН

Нэг.Асуудалд дүн шинжилгээ хийсэн байдал 

Хоёр.Асуудлыг шийдвэрлэх зорилгыг тодорхойлсон байдал /олон улсын болон бусад улсын эрх зүйн зохицуулалттай харьцуулсан байдал/

Гурав.Асуудлыг зохицуулах хувилбарууд, эерэг, сөрөг үр дагаварт хийсэн харьцуулалт /үр дүнтэй хувилбарын тухай/

Дөрөв.Сонгосон хувилбарын үр нөлөөг тандан судалсан байдал 

· хүний эрхэд үзүүлэх үр нөлөө 
· эдийн засагт үзүүлэх үр нөлөө 
· нийгэмд үзүүлэх үр нөлөө 
· байгаль орчинд үзүүлэх үр нөлөө 
· Монгол Улсын Үндсэн хууль, Монгол Улсын олон улсын гэрээ, бусад хуультай нийцэж байгаа эсэх 

Тав.Зөвлөмж, дүгнэлт 

Хавсралт
· хүний эрхэд үзүүлэх үр нөлөө 
· эдийн засагт үзүүлэх үр нөлөө 
· нийгэмд үзүүлэх үр нөлөө 
· байгаль орчинд үзүүлэх үр нөлөө 
















НЭГ.АСУУДАЛД ДҮН ШИНЖИЛГЭЭ ХИЙСЭН БАЙДАЛ

2024 онд Монгол Улсад биеийн тамирын салбарт үүсэж хөгжсөний 100 жилийн ойг тус салбарынхан тэмдэглэн өнгөрүүлэхийн зэрэгцээ салбарын мэргэжилтнүүд ийнхүү түүхэн хугацаанд гаргасан оломж амжилт, алдаа сургамжид анхааран хандуулж дүгнэсэн арга хэмжээг олон удаа зохион байгуулж хэлэлцүүлсэн байдаг.  Ялангуяа нийтийн биеийн тамир, үндэсний спортоос гадна олимпын спортын төрлийг дэмжин хөгжүүлэх, спорт дахь хүний нөөцийг бэлтгэх, энэ талаар дэвшилтэд алхам хийх  шаардлага  байсаар байна. 

Биеийн тамир, спортын улсын хорооноос гаргасан албан ёсны статистикаар Монгол Улсад 2023 онд нийт 140932 тамирчин бүртгэгдсэн байна. Нийт тамирчдын дийлэнх хувийг буюу 68214 (48.4%) нь спорт тоглоом, 23798 (16.9%) нь үндэсний спорт, 15824 (11.2%) нь халз тулаан, хүчний спорт, 17406 (12.4%) оюуны спорт, 12423 (8.8%) хэмжигдэхүүнтэй спорт үлдсэн 3267 (2.3% пара болон цэрэгжилтийн спортын тамирчид байна.[footnoteRef:1] Харин олимпын хөтөлбөрт багтдаг спортын төрлөөр хичээллэдэг тамирчдын нэгдсэн тоо  дээрх мэдээлэлд тодорхой  байхгүй байна. [1:  “Биеийн тамир, спортын статистикийн эмхэтгэл-2023  БТСГазар ] 


Манай улс  олимпын түүхэн хугацаанд медаль авсан  спортын төрөл нь жудо, чөлөөт бөх, бокс, буудлагын спорт  байдгийг дараах хүснэгтээс харж болно.[footnoteRef:2] Ийнхүү манай улс олимпын  наадмын хөтөлбөрт багтдаг спортын бусад төрлийг хөгжүүлэх, багийн спортыг хөгжүүлэх,  эдгээр төрөлд хүний нөөц бэлтгэх, амжилт гаргах боломжийг нэмэгдүүлэхэд тамирчид, спортын холбоод, клубүүд, зүтгэлтнүүдийн оролцооноос  гадна төрөөс эрх зүйн орчинг бүрдүүлж өгөх нь зүйтэй байдаг. [2:  Олон улсын Олимпын хорооны цахим хуудас https://www.olympics.com/en/] 


	
Sport
	
Gold
	
Silver
	
Bronze
	
Total


	[image: https://upload.wikimedia.org/wikipedia/commons/thumb/f/fa/Judo_pictogram.svg/20px-Judo_pictogram.svg.png]  Judo
	1
	5
	5
	12

	[image: https://upload.wikimedia.org/wikipedia/commons/thumb/c/c2/Boxing_pictogram.svg/20px-Boxing_pictogram.svg.png]  Boxing
	1
	2
	4
	7

	[image: https://upload.wikimedia.org/wikipedia/commons/thumb/1/12/Wrestling_pictogram.svg/20px-Wrestling_pictogram.svg.png]  Wrestling
	0
	4
	6
	10

	[image: https://upload.wikimedia.org/wikipedia/commons/thumb/0/0c/Shooting_pictogram.svg/20px-Shooting_pictogram.svg.png]  Shooting
	0
	1
	1
	2

	
Totals (4 entries)
	
2
	
12
	
17
	
31




Монгол Улсын Их Хурлаас 2024 оны 06 дугаар сарын 05-ны өдөр баталж, 2025 оны 01 дүгээр сарын 01-ний өдрөөс эхлэн  дагаж мөрдөж байгаа Биеийн тамир, спортын тухай хуулийн шинэчилсэн найруулга нь олимпын төрлийн спортыг хөгжүүлэх, олимпизмын үзэл санааг дэлгэрүүлэх үзэл баримтлалын дагуу батлагдсан байдаг. 

Сүүлийн жилүүдэд манай улсад багийн спорт харьцангуй эрчимтэй хөгжиж, олон улсын тэмцээн уралдаанд эх орноо төлөөлөл оролцох болсон гадаадын легионер тамирчинг урьж тоглолт хийх зэрэг нь нийтлэг болж байна. 

Спортын салбарын шилдэг төлөөлөгчдийг иргэншил олгох байдлаар татах нь тэдний мэдлэг, туршлага, ур чадвараар Монгол Улсын залуу үеийг хөгжүүлэх, өрсөлдөх чадварыг нэмэгдүүлэх, олон улсын хэмжээнд спортын амжилтаараа нэр хүндтэй болохын зэрэгцээ гадаад улс орнуудтай харилцаагаа сайжруулах зөөлөн хүчний бодлого хэрэгжүүлэхэд хувь нэмэр оруулах, Монгол Улс дэлхий дахинд илүү танигдах, үнэлэгдэх боломжийг нэмэгдүүлэхээр байна.

Монгол Улс гадаад улсын тамирчдыг улсынхаа нэрийн өмнөөс спортын тэмцээнд оруулах шаардлага байгаатай зэрэгцэн Монголын тамирчид ч бусад улсын нэрийн өмнөөс олон улсын тэмцээнд оролцож байна. Тухайлбал жүдо бөхийн тамирчин Г.Отгонцэцэг Бүгд Найрамдах Казахстан Улс, буудлагын спортын тамирчин Д.Мөнхбаяр Холбооны Бүгд Найрамдах Герман Улсын иргэн болж тус улсын нэрийн өмнөөс олимп дэлхийн тэмцээнд оролцон амжилт гаргасныг онцолж болох юм. 

Бүгд Найрамдах Хятад Ард Улс сагсан бөмбөг, хөл бөмбөг, уран гулгалт, цана, хоккей, атлетик, уран гимнастик зэрэг спортын төрөлд амжилт гаргасан тамирчдыг харьяат болгож, үндэсний багийн бүрэлдэхүүнд багтаадаг. Харьяатын хувьд дотоодын хууль тогтоомжоор давхар иргэншилтэй байхыг хориглодог. 

Япон Улс олимпын болон дэлхийн аварга шалгаруулах тэмцээнд өндөр амжилт үзүүлсэн гадаадын тамирчдыг тусгай журмын[footnoteRef:3] дагуу харьяат болгох бодлого хэрэгжүүлдэг. Энэ нь Япон Улсын спортын нэр хүндийг өсгөхөд ихээхэн нөлөө үзүүлсэн. Сумо, бэйсбол, хөл бөмбөг, софтбол, одон бөмбөг, сагсан бөмбөг, волейбол, регби зэрэг спортын амжилттай тамирчдыг харьяат болгодог ажээ.  [3:  Япон Улсын иргэнтэй гэр бүлийн харилцаатай амьдарч байгаа тохиоолдолд хялбаршуулсан журмаар харьяат болох боломжтой төдийгүй “онцгойлон харьяат болгох” гэсэн журмын өөр зохицуулалт байдаг.] 


Бүгд Найрамдах Солонгос Улс олимпын наадмаар амжилт гаргасан гадаадын тамирчдыг тусгай журмаар Солонгосын иргэншилд хамруулж, үндэсний шигшээ багийн чадамжийг нэмэгдүүлсэн туршлагатай.

Бүгд Найрамдах Казахстан Улс бокс, хүндийн өргөлт, жүдо зэрэг спортоор гадаадын шилдэг тамирчдыг иргэн болгож, олон улсын тавцанд амжилт гаргах бодлого хэрэгжүүлсэн нь олимп, дэлхийн тэмцээнд амжилтаар баталсан.

Нэгдсэн Үндэстний Байгууллагын зүгээс спортоор дамжуулан энх тайван, эв нэгдэл, эрх тэгш байдал, тогтвортой хөгжлийг ухуулан таниулахад ихэд ач холбогдол өгдөг. Улс орнууд спортоор дамжуулан, үндэстний амин чанар, бахархлаа улам бэхжүүлэх, шинэ залуу үеийнхэнд үндэстний үнэт зүйлсээ таниулах, бэхжүүлэх, хүсэл мөрөөдөлтэй болгох зорилготой ажиллахын зэрэгцээ спорт түшиглэсэн аялал жуулчлал, үзвэр, үйлчилгээ, хөрөнгө оруулалт, эдийн засаг, нийгэм, соёлын хамтын ажиллагааг өргөжүүлж байна. 

Өөрийн улсын нэрийг гаргах, түүгээр дамжуулан амжилт гаргах, өсөн дэвжих боломжтой улс орон хэмээн бусдад хоногшуулахад спортын гүйцэтгэх үүрэг улам нэмэгдсээр байна. Манай улсын хувьд Оросын Холбооны Улс, Бүгд Найрамдах Хятад Ард Улстай хөршлөн оршихдоо спортын хичээл, сургалт, бэлтгэл, дасгалжуулах өөрийн дэг, туршлага хуримтлуулсан давуу талтай. Спортын техник, гүйцэтгэл, улс орны уур амьсгал, цаг уурын нөхцөл байдал нь тамирчдад тэсвэр, тэвчээрт суралцахад ч эергээр нөлөөлдөг онцлогтой.

Түүнчлэн цахим спортын төрлөөр бэлдэх, дасгал хийхэд сэрүүн дулаан уур амьсгалтай, тоног төхөөрөмж хэт халах, шатах эрсдэл бага, үүрэн харилцаа холбоо, өндөр хурдны интернэтийн өртөг бүс нутагтаа харьцуулахад бага, хөгжөөн дэмжигчдийн клуб, уулзалт, цугларалт гэх мэт соёл, аялал жуулчлалын бүтээгдэхүүн, үйлчилгээ хөгжүүлэх боломж зэрэг давуу тал ч бий. 

Манай улсын хувьд Ираны жудо бөхийн тамирчин Моллаей Саеид нь Монгол Улсын иргэн болж олимпын мөнгөн медаль хүртэн амжилттай оролцсон, Монгол Улсад зохион байгуулагдсан шайбтай хоккейн IV дивизионы дэлхийн аварга шалгаруулах тэмцээнд Монголын баг тамирчдыг амжилттай дасгалжуулсан Оросын Холбооны Улсын иргэн Бату нарыг дурдаж болно. Мөн хөлбөмбөгийн холбоо, сагсан бөмбөгийн холбоо болон бусад спортын мэргэжлийн холбоодоос өндөр түвшний мэргэжлийн тамирчин, дасгалжуулагчдыг Монгол Улсын харьяат болгож, Монголын нэрийн өмнөөс олон улсын тэмцээнд оролцуулах хүсэлт удаа дараа ирүүлж байгаа зэрэг бодит шаардлагууд гарсаар байна.

Улс орны хөгжлийн хөдөлгөгч гол хүч нь оюунлаг, мэргэшсэн, ур чадвартай иргэд байдаг. Хөгжиж буй хүн ам цөөтэй Монгол Улсын хувьд тэр тусмаа чадварлаг мэргэжилтэн, тамирчдыг улс орондоо татах нь улс орны хөгжлийн түвшинг илэрхийлэх, олон улсад Монгол Улсыг таниулах, сурталчлахад онцгой ач холбогдолтой.

ХОЁР.АСУУДЛЫГ ШИЙДВЭРЛЭХ ЗОРИЛГЫГ ТОДОРХОЙЛСОН БАЙДАЛ

Монгол Улсын Үндсэн хуулийн Арван тавдугаар зүйлийн 1 дэх хэсэгт “Монгол Улсын иргэний харьяалал хийгээд харьяат болох, харьяатаас гарах үндэслэл, журмыг гагцхүү хуулиар тогтооно.”   гэж,  Арван есдүгээр зүйлийн 1  дэх хэсэгт “Төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэнийхээ өмнө хариуцна.” гэж тус заасан.

Улсын Их Хурлаас 2024 оны 06 дугаар сарын 05-ны өдөр баталж 2025 оны 01 дүгээр сарын 01-ний өдрөөс эхлэн хүчин төгөлдөр дагаж мөрдөж буй Биеийн тамир спортын тухай хуулийн 8 дугаар зүйлийн 8.1.1 дэх заалтад “Улсын Их Хурал биеийн тамир, спортын талаар төрөөс баримтлах бодлогыг тодорхойлох;”  гэж заасан.

Монгол Улсын Их Хурлын 2020 оны 52 дугаар тогтоолоор баталсан  “Алсын хараа 2050 Монгол Улсын урт хугацааны бодлого”-ын 3.5.13-т биеийн тамир, спортын нэн шаардлагатай болон тэргүүлэх чиглэл, мэргэжлээр хүний нөөц бэлтгэх арга хэмжээг хэрэгжүүлэхээр заасан байдаг.
Улсын Их Хурлаас 1995 онд  баталсан Харьяатын тухай хуульд Монгол Улсын харьяат болох нөхцөлийг амьжиргааны зохих чадвар, эх үүсвэртэй байх, Монголын ард түмний ёс заншил, төрийн албан ёсны хэл, Монгол Улсын Үндсэн хуулийн талаар зохих мэдлэг эзэмшсэн ба иргэний харьяатын асуудлаар өргөдөл гаргасан өдрөөс өмнө Монгол Улсын нутаг дэвсгэр дээр таваас доошгүй жил байнга оршин суусан байхаар заасан байдаг. 

Мөн хуульд Монгол Улсын төлөө гарамгай гавьяа байгуулсан, эсхүл Монгол Улсад онц шаардлагатай мэргэжил, мэргэшил эзэмшсэн, шинжлэх ухааны аль нэг салбарт онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч дээрх нөхцөлийг үл харгалзан Монгол Улсын харьяат болгож болох зохицуулалт хүчин  төгөлдөр үйлчилж байна.

Иймд хуулийн дээрх зохицуулалтад олимпын наадмын хөтөлбөрт багтах спортын төрөлд онцгой ажмилт гаргах боломжтой гадаадын иргэнийг хамааруулах зохицуулалтыг нэмж тусгаснаар дэлхийн хэмжээний өндөр амжилт гаргасан гадаадын тамирчдыг Монгол Улсын иргэн болгон улсын нэрийн өмнөөс оролцуулж олон улсын тэмцээнүүдэд амжилт гаргах боломж нэмэгдэж, дотоодын тамирчдад мэдлэг, ур чадвар, арга барил дамжуулах нөхцөл бүрдэх юм. Мөн олон улсын өндөр зэрэглэлийн тамирчид Монгол Улсын нэрийн өмнөөс тэмцээн уралдаанд оролцсоноор залуучуудын спортоор хичээллэх сонирхлыг нэмэгдүүлж, эрүүл амьдралын хэв маягийг дэмжих чухал нөлөөтэй.

ГУРАВ.АСУУДЛЫГ ЗОХИЦУУЛАХ ХУВИЛБАРУУД, ЭЕРЭГ, СӨРӨГ ҮР ДАГАВАРТ ХИЙСЭН ХАРЬЦУУЛАЛТ

Асуудлуудыг шийдвэрлэх хувилбаруудыг тус бүрээр авч үзвэл:
	
Зорилгод хүрэх байдал
	
Зардал, үр өгөөжийн харьцаа
	
Үр дүн


	
“Тэг” хувилбар
	
Асуудал шийдвэрлэгдэхгүй
	зорилгод хүрэх боломжгүй

	Хэвлэл мэдээлэл болон бусад арга хэрэгслээр дамжуулан
олон нийтийг соён гэгээрүүлэх
	Асуудлыг шийдвэрлэхтэй холбоогүй тул зорилгод хүрэх боломжгүй. Зардал, үр өгөөж тооцох боломжгүй
	зорилгод хүрэх боломжгүй

	Зах зээлийн механизмаар дамжуулан төрөөс зохицуулалт хийх
	Асуудлыг шийдвэрлэхтэй холбоогүй тул зорилгод хүрэх боломжгүй. Зардал, үр өгөөж тооцох боломжгүй
	зорилгод хүрэх боломжгүй

	Төрөөс санхүүгийн
Интервенц хийх

	Асуудлыг шийдвэрлэхтэй холбоогүй тул зорилгод хүрэх боломжгүй. Зардал, үр өгөөж тооцох боломжгүй.
	зорилгод хүрэх боломжгүй

	Төрийн бус байгууллага, хувийн хэвшлээр тодорхой чиг үүрэг гүйцэтгүүлэх
	Асуудлыг шийдвэрлэхтэй холбоогүй тул зорилгод хүрэх боломжгүй. Зардал, үр өгөөж тооцох боломжгүй.
	зорилгод хүрэх боломжгүй

	Захиргааны шийдвэр гаргах

	Захиргааны шийдвэр гаргах эрхийг хуулиар тусгайлан  олгосон байхыг шаардах тул боломжгүй
	зорилгод хүрэх боломжгүй

	Хууль тогтоомжийн
төсөл боловсруулах
	Хуульд тусгайлан нэмж тусгасны үндсэн дээр шийдвэрлэгдэх боломж  бүрдэнэ.
	Үр дүнтэй




Дээрх хувилбаруудыг харьцуулан үзэхэд “тэг” хувилбар буюу  ямар нэг арга хэмжээг авахгүй байх, одоо байгаа нөхцөл байдлыг хэвээр үлдээх нь спортын  хөгжил, өрсөлдөх чадварыг нэмэгдүүлэх, олимпизмын үзэл санааг дэлгэрүүлэхэд ахиц дэвшил гарах боломжийг  нэмэгдүүлэхгүй байх, асуудлыг шийдвэрлэхийг зорьсон зорилгод чиглэгдэхгүй байна.

Хэвлэл мэдээлэл болон бусад арга хэрэгслээр дамжуулан олон нийтийг соён гэгээрүүлэх, зах зээлийн механизмаар дамжуулан төрөөс зохицуулалт хийх, төрөөс санхүүгийн интервенц хийх, төрийн бус байгууллага, хувийн хэвшлээр тодорхой чиг үүргийг гүйцэтгүүлэх зэрэг арга  хэмжээ буюу тухайлбал, одоогийн хүчин төгөлдөр дагаж мөрдөж буй хууль эрх зүйн баримт бичгийн хүрээнд тодорхой арга хэмжээ авч болох ч зорилгод хүрэх боломж хязгаарлагдмал хэвээр байхаар байна.

Захиргааны шийдвэр гаргах  аливаа захиргааны байгууллага захиргааны шийдвэр гаргахад хуулиар тусгайлан эрх нь олгогдсон байх, түүний үндсэн дээр нийтээр дагаж мөрдөх нөхцөл бүрддэг.  Монгол Улсын Үндсэн хуульд харьяат болох, Монгол Улсын харьяатаас гарах  асуудлыг тусгайлан хуулиар шийдвэрлэхээр заасан байдаг. Иймээс ч  Улсын Их Хурлаас 1995 онд Үндсэн хуулийн үзэл баримтлалд нийцүүлэн  Харьяатын тухай хуулийг батлан мөрдөж байна.  Иймд дээр дэвшүүлсэн асуудлыг хуулийн төсөл боловсруулах  замаар шийдвэрлэх нь үр дүнтэй байна.

ДӨРӨВ.СОНГОСОН ХУВИЛБАРЫН ҮР НӨЛӨӨГ ТАНДАН СУДАЛСАН БАЙДАЛ

Монгол Улсын төрөөс  биеийн тамир спортыг хөгжүүлэх, дэмжих чиглэлээр  эрх бүхий этгээдүүд нь хууль тогтоомжид нийцүүлэн бодлого чиглэлийг баримталж, түүнийг  албан ёсны шийдвэрүүдээрээ дамжуулан баталгаажуулж ирсэн. Тухайлбал, Улсын Их Хурлаас 2024 онд Биеийн тамир, спортын тухай /шинэчлэн найруулга/ хуулийг олимпизмын үзэл санааг  дэлгэрүүлэх, спортын хөгжлийг дэмжих, хөрөнгө оруулалтыг дэмжих агуулгаар баталсан байдаг.

Монгол Улсын Их Хурлын 2020 оны 52 дугаар тогтоолоор баталсан  Алсын хараа 2050 Монгол Улсын урт хугацааны бодлогын 3.5.13-т Биеийн тамир, спортын нэн шаардлагатай болон тэргүүлэх чиглэл, мэргэжлээр хүний нөөц бэлтгэх арга хэмжээг хэрэгжүүлэхээр, Монгол Улсын Их Хурлын 2024 оны 21 дүгээр тогтоолоор баталсан “Засгийн газрын 2024-2028  оны үйл ажиллагааны хөтөлбөр”-ийн 2.1.4.2-т “Спортын сургалт, дасгалжуулалтыг сайжруулж, үндэсний шигшээ багийн нөөц тамирчдыг бэлтгэн, Дэлхийн аварга шалгаруулах тэмцээн болон олимпын наадамд гаргасан амжилтыг хадгалж, Азийн наадамд улсын дүнгээр эхний 15 байрт орох алхмыг үе шаттайгаар хэрэгжүүлэх зорилтыг тусгасан байдаг.
Түүнчлэн Монгол Улсын Ерөнхийлөгч Монгол Улс дахь  биеийн тамир, спортын хөгжлийг дэмжих агуулга бүхий 2010 оны 43 дугаар зарлиг, 2023 оны 53 дугаар зарлиг  батлан  дагаж мөрдөж байна. Засгийн газар нь үйл ажиллагааны   хөтөлбөр, түүнийг хэрэгжүүлэх үйл ажиллагааны төлөвлөгөө,  яамны стратеги зорилт зэрэгт тусгалаа  олон  бага боловч урагшилсаар  байна. 

Биеийн тамир, спортын тухай хуульд заасан байгууллага болох Олимпын үндэсний хороо  нь  “Олимпын харти”-д нийцүүлэн баталсан дүрэмдээ “...олимпизмын үзэл санааг дэлгэрүүлэх, ...өндөр зэрэглэлийн тамирчинд бэлтгэх...,”  үндсэн чиг үүрэгтэй байхаар заасан байдаг. 
Биеийн тамир спортын газраас 2024 онд тэмдэглэн өнгөрүүлсэн биеийн тамир, спортын 100 жилийн арга хэмжээний хүрээнд “Өндөр амжилтын спортын шинэ сэргэлтийн хүрээнд  Үндэсний шигшээ багийн тогтолцоог өөрчилж, олимп, тивийн наадмын зэрэглэлийн түвшинд шигшээ багийг барьж, санхүүжүүлдэг тогтолцоонд шилжих  шаардлагатай гэж үзэн түүнд зорьсон арга хэмжээг хэрэгжүүлэх талаар илтгэл хэлэлцүүлсэн байдаг.[footnoteRef:4] [4:  https://sport.gov.mn/nc/39/] 

2023 онд Олимп, нийтийн биеийн тамир, спортын Үндэсний хорооноос  зохион байгуулж биеийн тамир, спортын салбарт хөрөнгө оруулсан хувийн хэвшлийн байгууллага, спортын салбарын  нийт 19 байгууллагын 50 гаруй  төлөөлөл оролцож салбарын тулгамдсан асуудал, хувийн хэвшлийг спортын салбарт хөрөнгө оруулалтыг дэмжин хуульчлах асуудал, Монгол Улсын спортын салбарын өнөөгийн байдал, спортын салбарын төр хувийн хэвшлийн түншлэл олон улс болон Монгол Улс дахь нөхцөл байдлын талаар хэлэлцүүлэх үеэр төрөөс спортыг мэргэжлийн болгох эрх зүйн орчныг бүрдүүлэх, төрөөс зарим спортын төрөл сонгон авч хөгжлийн загвар гаргах, шинэ тутам хөгжиж байгаа спортын төрлүүдийг бодлогын түвшинд дэмжих, ирээдүйд олимпод орох боломжтой спортын төрлийг одоогоос дэмжих зэрэг саналуудыг тусгайлан гаргаж байжээ.[footnoteRef:5] [5:  Биеийн тамир, спортын тухай хуулийн шинэчилсэн найруулгын төслийн хэлэлцүүлгийн  талаарх саналын товьёг.2024 он. https://lawforum.parliament.mn/project/581/] 

Дээр дурдсан бодлогын баримт бичиг, хууль тогтоомж, эрх зүйн баримт бичгүүд болон салбарын мэргэжилтэн, зүтгэлтнүүдийн санал, зөвлөмжүүд нь спортод өрсөлдөх чадварыг нэмэгдүүлэх, хүний нөөцийг бэлтгэх, спортын олон төрлийг хөгжүүлэх оновчтой тогтолцоог бүрдүүлэх  зорилгод нэгдэж байна гэж үзэхээр байна.
Мэргэжлийн өндөр ур чадвартай тамирчид, дасгалжуулагчид ирснээр дотоодын спортын хөгжлийг хурдасгаж, шинэлэг арга барил, технологи нэвтрүүлэх боломж бүрдэнэ. Хуулийн төсөл боловсруулах хувилбар нь эдийн засагт сөрөг нөлөө үзүүлэхгүй, харин аялал жуулчлалын салбарыг эдийн засгийн тогтвортой хөгжлийн салбар болгон хөгжүүлж аялал жуулчлал, түүнийг дагасан цогц үйлчилгээг байгуулснаар хөрөнгө оруулалтын урсгалыг татаж, эдийн засгийн өндөр үр өгөөжтэй аялал жуулчлалыг бий болгон Монгол Улсын төсөвт төвлөрөх орлогыг нэмэгдүүлэх боломж бүрдэнэ.

Спортын салбарт онцгой амжилт гаргах боломжтой гадаадын иргэдийг харьяат болгосноор Монгол Улсын иргэдийн спортод хандах хандлага сайжирч, залуучуудын дунд идэвхтэй, эрүүл амьдралын хэв маягийг дэмжихэд эерэг нөлөө үзүүлэх, үндэсний бахархал, эв нэгдлийг нэмэгдүүлэх боломжтой.

Хуулийн төсөлд тусгах зохицуулалт хүний эрхийг хязгаарласан, сөрөг нөлөө үзүүлэх агуулга байхгүй болно. Мөн Монгол Улсын Үндсэн хууль болон Монгол Улсын нэгдэн орсон олон улсын гэрээнд нийцэх бөгөөд хүчин төгөлдөр мөрдөгдөж байгаа бусад хууль тогтоомжтой зөрчилдөхгүй болно.

 ДҮГНЭЛТ
Биеийн  тамир, спортын талаар  Монгол Улс дахь  хөгжлийн бодлогын баримт бичиг, хууль тогтоомж, эрх зүйн баримт бичгүүд нь спортод өрсөлдөх чадварыг нэмэгдүүлэх, хүний нөөцийг бэлтгэх, спортын олон төрлийг хөгжүүлэх оновчтой тогтолцоог бүрдүүлэх  зорилгод нэгдэж байна гэж үзэхээр байна.

Төрөөс спортыг мэргэжлийн болгох эрх зүйн орчныг бүрдүүлэх, зарим спортын төрөл сонгон авч хөгжлийн загвар гаргах, шинэ тутам хөгжиж байгаа спортын төрлүүдийг бодлогын түвшинд дэмжих, ирээдүйд олимпод орох боломжтой спортын төрлийг одоогоос дэмжих  зэрэг саналуудыг  спортын зүтгэлтнүүд, хөрөнгө оруулагчид ч  гаргасаар байна.

Олимпын үзэл санааг дэлгэрүүлэх, спортод өрсөлдөх чадварыг нэмэгдүүлэх зорилгоор, спортын нийгэм, эдийн засгийн нөлөөллийг хүлээн зөвшөөрч, амжилт гаргах магадлалтай гадаадын иргэдэд харьяалал олгон өөрийн улсын нэр дээр оролцуулдаг зохицуулалт  гадаадын улсуудад ч үйлчилж байна. 

Аливаа төрлийн үйл ажиллагаанд төрөөс үзүүлэх дэмжлэгийн үндсэн арга хэлбэр  бол эрх зүйн орчинг бүрдүүлэх явдал билээ. Манай улсын хувьд Харьяатын тухай хуульд  Монгол Улсын харьяат болох онцгой тохиолдлыг заасан байдаг бөгөөд Монгол Улсын төлөө гарамгай гавьяа байгуулсан, эсхүл Монгол Улсад онц шаардлагатай мэргэжил, мэргэшил эзэмшсэн, шинжлэх ухааны аль нэг салбарт онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч бүрэн эрхийхээ хүрээнд харьяат болгох эсэхийг шийдвэрлэж болох нээлттэй зохицуулалт үйлчилж байна. 

Иймд  спортын хөгжлийг дэмжих,  хүний нөөцийг бэлтгэх,  ялангуяа олимпын спортын төрлийг хөгжүүлэх  зорилгоор Харьяатын тухай хуулийн 9 дүгээр зүйлийн 3 дахь хэсэгт олимпын  наадмын хөтөлбөрт багтах спортын төрөлд онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч тус хуульд заасан нөхцөлийг үл харгалзан Монгол Улсын харьяат болгож болох агуулга бүхий нэмэлт оруулахаар боловсруулах нь боломжтой байна.

Спортын амжилт, нэр хүнд, эдийн засгийн өсөлт нь харилцан уялдаа бүхий хүчин зүйл гэдгийг анхаарч,  спортын нийгэм, эдийн засагт үзүүлэх эерэг нөлөөг  хүлээн зөвшөөрч Монгол Улсын иргэний харьяаллын бодлогыг илүү уян хатан, хөгжлийн хөшүүрэг болохуйц түвшинд шинэчлэх  боломжтой үзэж байна.

Хавсралт 
Спортод өрсөлдөх чадварыг нэмэгдүүлэх,  хүний нөөцийг бэлтгэх, спортын олон төрлийг хөгжүүлэх талаар тусгагдсан баримт бичгүүд

Эрх зүйн акт, баримт бичгийн нэр
	
Баталсан огноо,  дугаар
	
Спортод өрсөлдөх чадварыг нэмэгдүүлэх,  хүний нөөцийг бэлтгэх, спортын олон төрлийг хөгжүүлэх талаарх зохицуулалт

	2
	Харьяатын тухай хууль
	1995.06.05.
	9 дүгээр зүйл.Монгол Улсын харьяат болох нөхцөл
1.Монгол Улсын харьяат болохын тулд дараахь нөхцөлийг хангасан байна:
1/амьжиргааны зохих чадвар, эх үүсвэртэй байх;
2/Монголын ард түмний ёс заншил, төрийн албан ёсны хэл, Монгол Улсын Үндсэн хуулийн талаар зохих мэдлэг эзэмшсэн ба иргэний харьяатын асуудлаар өргөдөл гаргасан өдрөөс өмнө Монгол Улсын нутаг дэвсгэр дээр таваас доошгүй жил байнга оршин суусан байх;
3/Монгол Улсын гадаадын иргэн, харьяатын асуудал эрхэлсэн төрийн захиргааны байгууллагаас энэ хэсгийн 1, 2-т заасан хүрээнд төрийн бодлогыг үндэслэн тогтоосон бусад тодорхой шалгуурыг хангасан байх;
4/энэ хэсгийн 2-т заасан хугацаанд гэмт хэрэг санаатайгаар үйлдээгүй байх;
5/Монгол Улсын иргэн болсноор тус иргэний гадаад улстай тогтоосон харилцаа нь Монгол Улсын нэр хүнд, ашиг сонирхолд хохирол учруулахгүй байх.
2.Энэ зүйлийн 1дэх хэсэгт заасан нөхцөл нь насанд хүрээгүй хүн энэ хуулийн 14 дүгээр зүйлд заасан үндэслэлээр иргэний харьяаллыг сэргээн тогтоолгож байгаа хүнийг Монгол Улсын харьяат болгох асуудлыг шийдвэрлэхэд хамаарахгүй.
3.Монгол Улсын төлөө гарамгай гавьяа байгуулсан, эсхүл Монгол Улсад онц шаардлагатай мэргэжил, мэргэшил эзэмшсэн, шинжлэх ухааны аль нэг салбарт онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч энэ зүйлийн 1 дэх хэсгийн 1, 2-т заасан нөхцөлийг үл харгалзан Монгол Улсын харьяат болгож болно.
4.Энэ зүйлийн 1 дэх хэсэгт заасан шалгуурыг тогтоох журмыг Засгийн газар тогтооно.

	3
	Улсын Их хурлын тогтоол

Алсын хараа 2050 урт хугацааны хөгжлийн бодлого
	2020 оны 52 дугаар
2021-2030 “алсын хараа-2050” монгол улсын урт хугацааны хөгжлийн бодлогын хүрээнд 2021-2030 онд хэрэгжүүлэх үйл ажиллагаа
	3.5.13.Биеийн тамир, спортын нэн шаардлагатай болон тэргүүлэх чиглэл, мэргэжлээр хүний нөөц бэлтгэх, орон нутгийн хэрэгцээг хангах чиглэлээр хүний нөөцийг төлөвлөх, сургах, урамшуулах арга хэмжээг хэрэгжүүлнэ.

	4
	Улсын Их хурлын тогтоол


	2024 оны 21 дүгээр

Монгол Улсын Их Хурлын 2024 оны 21 дүгээр тогтоолоор баталсан “Засгийн газрын 2024-2028  оны үйл ажиллагааны хөтөлбөр
	2.1.4.2.“Спортын сургалт, дасгалжуулалтыг сайжруулж, үндэсний шигшээ багийн нөөц тамирчдыг бэлтгэн, Дэлхийн аварга шалгаруулах тэмцээн болон олимпын наадамд гаргасан амжилтыг хадгалж, Азийн наадамд улсын дүнгээр эхний 15 байрт орох алхмыг үе шаттайгаар хэрэгжүүлэх.

	

5
	Монгол Улсын Ерөнхийлөгчийн зарлиг 
	2022 оны “Засгийн газар чиглэл өгөх тухай” 43 
	1.8.Иргэд, хүүхэд залуучуудын чөлөөт цагийг зөв боловсон өнгөрөөх, биеийн тамир, спортоор хичээллэх орчин нөхцөлийг бүрдүүлэхэд зохион байгуулалт, хөрөнгө санхүүгийн дэмжлэг үзүүлж, энэ чиглэлээр үйл ажиллагаа явуулж байгаа аж ахуй нэгж, байгууллагуудыг дэмжин хамтран ажиллах;

	



6
	Монгол Улсын Ерөнхийлөгчийн зарлиг
	2010 оны “Нийтийн биеийн тамир сдортыг хөгжүүлэх тухай”  53
	Хүүхэд, залуучуудыг нийтийн биеийн тамираар хичээллүүлэх, эрүүл чийрэг бие бялдар, өв тэгш хүмүүжлийг төлөвшүүлэх, олимп, тив, дэлхийн спортын уралдаан, тэмцээнд амжилттай оролцох баг, тамирчдыг бэлтгэх үндсийг бий болгох зорилгоор "Монгол Улсын Ерөнхийлөгчийн тухай" хуулийн 12 дугаар зүйлийн 12 дахь хэсгийг үндэслэн ЗАРЛИГ БОЛГОХ нь:
1.Монгол Улсын хүн амын орчин үеийн эрүүл амьдралын хэв маяг, зан үйлд сургах, аливаа саад, бэрхшээлийг даван туулах бие, сэтгэлийн тэсвэр хатуужилтай шинэ үеийг бий болгох зорилгоор "Хүн амын бие бялдрын хөгжил, чийрэгжилтийн түвшин тогтоох сорил"-ыг Монгол Улсын Ерөнхийлөгчийн санаачилгаар жил бүрийн дөрөвдүгээр сард явуулж, үнэлэлт, дүгнэлтийг үндэслэн шаардлагатай арга хэмжээг авч ажиллахыг Монгол Улсын Засгийн газарт чиглэл болгосугай.
2.Биеийн тамир, спортыг нийтийн үйл хэрэг болгох зорилгоор дунд болон их, дээд сургуулиудад биеийн тамир, спортыг сургалтын тэргүүлэх чиглэл болгож, сурагч, оюутнуудыг спортоор хичээллэх таатай орчин нөхцлөөр хангах, спортын хамтлаг, клубын тогтолцоог нэвтрүүлж ажиллахыг төрийн болон төрийн бус байгууллага, тамирчид, багш дасгалжуулагчид, бизнесийн бүх байгууллага, нийт ард иргэдэд уриалсугай.


	


7
	Монгол Улсын Ерөнхийлөгчийн зарлиг
	2012 оны Засгийн газарт чиглэл өгөх тухай” 151
	Монгол Улс Лондон-2012 зуны олимпийн 30 дугаар наадамд хамгийн олон медаль хүртсэн түүхэн амжилтыг бахархан тэмдэглэж, биеийн тамир, спортыг хөгжүүлэхэд гарамгай гавьяа байгуулж, ирээдүй хойч хүүхэд залуучуудад үлгэр дууриалал үзүүлж, эх орныхоо нэр алдрыг дэлхий дахинд дуурсгаж, олимпийн наадам, олимпийн спортын төрлөөр дэлхийн аварга шалгаруулах тэмцээнээс медаль хүртсэн, үндэсний бахархал болсонүе үеийн тамирчдын нөр их хөдөлмөр, хичээл зүтгэлийг үнэлж,тогтмол урамшуулал олгож, амьдралын баталгааг нь хангах зорилгоор зарлиг болгох нь: үе үеийн олимпийн наадам /зуны олимп, өвлийн олимп, пара олимп/, дэлхийн аварга шалгаруулах тэмцээнээс олимпийн спортын зай, жинд медаль хүртсэн монгол улсын иргэнд насан туршид нь сар бүр урамшуулал олгох

	

8
	Засгийн газрын тогтоол 
	2018 оны 173
Олон улсын олимпийн хорооны ивээл доор зохион байгуулагддаг
тив, дэлхийн наадам болон дэлхийн  аварга шалгаруулах
тэмцээнд амжилттай оролцож медаль хүртсэн тамирчин,
түүний дасгалжуулагчийг шагнаж урамшуулах,
мөнгөн шагнал олгох журам
	1.4.Энэ журмын дагуу мөнгөн урамшуулал хүртэх тамирчин, дасгалжуулагч нь Монгол хүний мөн чанар, ёс жудгийг эрхэмлэсэн, ирээдүй хойч үе хүүхэд, залуучуудад үлгэр дуурайлал үзүүлсэн, сайн дурын хүмүүнлэгийн үйлсэд өөрийн биеэр манлайлан оролцсон, амьдралын эрүүл, зөв дадлыг сурталчилсан, нийгэмд эерэг зөв хандлагыг түгээгч байх зарчмыг баримтална.


4.2. Гадаад улсын иргэн байх үедээ медаль хүртсэн тамирчинд сар бүрийн мөнгөн урамшууллыг олгохгүй

	

9
	Засгийн газрын тогтоол
	2024 оны “Соёл, спорт, аялал жуулчлал, залуучуудын яамны үйл ажиллагааны стратеги, зохион байгуулалтын бүтцийн өөрчлөлтийн хөтөлбөр батлах тухай” 18 дугаар
	Үйл ажиллагааны тэргүүлэх чиглэл:

олимпын түвшинд өрсөлдөх чадварыг нэмэгдүүлэх, спортын бүх чиглэл, төрлийг дэмжих ажлыг зохион байгуулах

	

10
	Монголын Үндэсний олимпын хорооны дүрэм
	Монголын үндэсний олимпын хороо" гэж олимпын хөдөлгөөнийг хөгжүүлэх, сурталчлан дэлгэрүүлэх, Олон улсын олимпын хорооноос явуулж байгаа тив, дэлхийн наадам, арга хэмжээнд Монголын баг тамирчдыг удирдан, зохион байгуулж оролцуулах зорилго бүхий Олон улсын олимпын хорооноос хүлээн зөвшөөрсөн төрийн бус байгууллага
	Олимпизмын үзэл санааг дэлгэрүүлэх, 
өндөр зэрэглэлийн тамирчинг бэлтгэх 

	10
	Биеийн тамир, спортын улсын хорооны дүрэм 
	Ерөнхий сайдын 2020 оны 39 дүгээр захирамжаар батлагдсан "Биеийн тамир, спортын улсын хорооны үйл ажиллагааны стратеги, зохион байгуулалтын бүтцийн
өөрчлөлтийнхөтөлбөр"
	· Спортын сургалт дасгалжуулалт, спортын анагаах ухааны үйл ажиллагаанд шинжлэх ухааны дэвшилтэт технологи, инновацыг нэвтрүүлэх, тамирчдын өрсөлдөх чадварыг нэмэгдүүлэх, хүний нөөцийг сайжруулах;

































БАТЛАВ
МОНГОЛ УЛСЫН 
ИХ ХУРЛЫН ГИШҮҮН	       		              П.САЙНЗОРИГ

ХАРЬЯАТЫН ТУХАЙ ХУУЛЬД НЭМЭЛТ ОРУУЛАХ
ТУХАЙ ХУУЛИЙН ТӨСЛИЙН ҮЗЭЛ БАРИМТЛАЛ
	
Нэг.Хуулийн төсөл боловсруулах болсон үндэслэл, шаардлага

1.1.Хууль зүйн үндэслэл

Монгол Улсын Үндсэн хуулийн Арван тавдугаар зүйлийн 1 дэх хэсэгт “Монгол Улсын иргэний харьяалал хийгээд харьяат болох, харьяатаас гарах үндэслэл, журмыг гагцхүү хуулиар тогтооно.”  гэж,  Арван есдүгээр зүйлийн 1  дэх хэсэгт “Төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэнийхээ өмнө хариуцна.” гэж тус заасан.

 Монгол Улсын Их Хурлаас 1995 онд  баталсан Харьяатын тухай хуулийн 9 дүгээр зүйлд Монгол Улсын харьяат болох нөхцөлийг амьжиргааны зохих чадвар, эх үүсвэртэй байх, Монголын ард түмний ёс заншил, төрийн албан ёсны хэл, Монгол Улсын Үндсэн хуулийн талаар зохих мэдлэг эзэмшсэн ба иргэний харьяатын асуудлаар өргөдөл гаргасан өдрөөс өмнө Монгол Улсын нутаг дэвсгэр дээр таваас доошгүй жил байнга оршин суусан байхаар заасан. Мөн зүйлийн 3 дахь хэсэгт “Монгол Улсын төлөө гарамгай гавьяа байгуулсан, эсхүл Монгол Улсад онц шаардлагатай мэргэжил, мэргэшил эзэмшсэн, шинжлэх ухааны аль нэг салбарт онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч энэ зүйлийн 1 дэх хэсгийн 1, 2-т заасан нөхцөлийг үл харгалзан Монгол Улсын харьяат болгож болно.” гэж заасан.

Монгол Улсын Их Хурлаас 2024 оны 06 дугаар сарын 05-ны өдөр баталж 2025 оны 01 дүгээр сарын 01-ний өдрөөс эхлэн хүчин төгөлдөр дагаж мөрдөж буй Биеийн тамир спортын тухай хуулийн  8 дугаар зүйлийн 8.1.1 дэх заалтад “Улсын Их Хурал биеийн тамир, спортын талаар төрөөс баримтлах бодлогыг тодорхойлох” гэж заасан.

Монгол Улсын Их Хурлын 2020 оны 52 дугаар тогтоолоор баталсан  “Алсын хараа 2050 Монгол Улсын урт хугацааны бодлого”-ын “2021-2030 онд хэрэгжүүлэх арга хэмжээ”-ний 3.5.13-т Биеийн тамир, спортын нэн шаардлагатай болон тэргүүлэх чиглэл, мэргэжлээр хүний нөөц бэлтгэх, орон нутгийн хэрэгцээг хангах чиглэлээр хүний нөөцийг төлөвлөх, сургах, урамшуулах арга хэмжээг хэрэгжүүлэхээр заасан.
Практик  шаардлага
Нэгдсэн Үндэстний Байгууллагын зүгээс спортоор дамжуулан энх тайван, эв нэгдэл, эрх тэгш байдал, тогтвортой хөгжлийг ухуулан таниулахад ихэд ач холбогдол өгдөг. Өөрийн улсын нэрийг гаргах, түүгээр дамжуулан амжилт гаргах, өсөн дэвжих боломжтой улс орон хэмээн бусдад хоногшуулахад спортын гүйцэтгэх үүрэг улам нэмэгдсээр байна.

 Улс орнууд спортоор дамжуулан, үндэстний амин чанар, бахархлаа улам бэхжүүлэх, шинэ залуу үеийнхэнд үндэстний үнэт зүйлсээ таниулах, бэхжүүлэх, хүсэл мөрөөдөлтэй болгох зорилготой ажиллахын зэрэгцээ спорт түшиглэсэн аялал жуулчлал, үзвэр, үйлчилгээ, хөрөнгө оруулалт, эдийн засаг, нийгэм, соёлын хамтын ажиллагааг өргөжүүлж байна.

Олимпын үзэл санааг дэлгэрүүлэх, спортод өрсөлдөх чадварыг нэмэгдүүлэх зорилгоор, спортын нийгэм, эдийн засгийн нөлөөллийг хүлээн зөвшөөрч, амжилт гаргах магадлалтай гадаадын иргэдэд харьяалал олгон өөрийн улсын нэр дээр оролцуулдаг зохицуулалт  гадаадын улсуудад  үйлчилж байна. Тухайлбал,

Бүгд Найрамдах Хятад Ард Улс сагсан бөмбөг, хөл бөмбөг, уран гулгалт, цана, хоккей, атлетик, уран гимнастик зэрэг спортын төрөлд амжилт гаргасан тамирчдыг харьяат болгож, үндэсний багийн бүрэлдэхүүнд багтаадаг. Харьяатын хувьд дотоодын хууль тогтоомжоор давхар иргэншилтэй байхыг хориглодог. 

Япон Улс олимпын болон дэлхийн аварга шалгаруулах тэмцээнд өндөр амжилт үзүүлсэн гадаадын тамирчдыг тусгай журмын[footnoteRef:6] дагуу харьяат болгох бодлого хэрэгжүүлдэг. Энэ нь Япон Улсын спортын нэр хүндийг өсгөхөд ихээхэн нөлөө үзүүлсэн. Сумо, бэйсбол, хөл бөмбөг, софтбол, одон бөмбөг, сагсан бөмбөг, волейбол, регби зэрэг спортын амжилттай тамирчдыг харьяат болгодог ажээ.  [6:  Япон Улсын иргэнтэй гэр бүлийн харилцаатай амьдарч байгаа тохиоолдолд хялбаршуулсан журмаар харьяат болох боломжтой төдийгүй “онцгойлон харьяат болгох” гэсэн журмын өөр зохицуулалт байдаг.] 


Бүгд Найрамдах Солонгос Улс олимпын наадмаар амжилт гаргасан гадаадын тамирчдыг тусгай журмаар Солонгосын иргэншилд хамруулж, үндэсний шигшээ багийн чадамжийг нэмэгдүүлсэн туршлагатай.

Бүгд Найрамдах Казахстан Улс бокс, хүндийн өргөлт, жүдо зэрэг спортоор гадаадын шилдэг тамирчдыг иргэн болгож, олон улсын тавцанд амжилт гаргах бодлого хэрэгжүүлсэн нь олимп, дэлхийн тэмцээнд амжилтаар баталсан.

2024 онд Монгол Улсад биеийн тамирын салбарт үүсэж хөгжсөний 100 жилийн ойг тус салбарынхан тэмдэглэн өнгөрүүлэхийн зэрэгцээ салбарын мэргэжилтнүүд ийнхүү түүхэн хугацаанд гаргасан оломж амжилт, алдаа сургамжид анхааран хандуулж дүгнэсэн арга хэмжээг олон удаа зохион байгуулж хэлэлцүүлсэн байдаг.  Ялангуяа нийтийн биеийн тамир, үндэсний спортоос гадна олимпын спортын төрлийг дэмжин хөгжүүлэх, спорт дахь хүний нөөцийг бэлтгэх, энэ талаар дэвшилтэд алхам хийх  шаардлага  байсаар байна. 

Биеийн тамир, спортын улсын хорооноос гаргасан албан ёсны статистикаар Монгол Улсад 2023 онд нийт 140932 тамирчин бүртгэгдсэн байна. Нийт тамирчдын дийлэнх хувийг буюу 68214 (48.4%) нь спорт тоглоом, 23798 (16.9%) нь үндэсний спорт, 15824 (11.2%) нь халз тулаан, хүчний спорт, 17406 (12.4%) оюуны спорт, 12423 (8.8%) хэмжигдэхүүнтэй спорт үлдсэн 3267 (2.3% пара болон цэрэгжилтийн спортын тамирчид байна.[footnoteRef:7] Харин олимпын хөтөлбөрт багтдаг спортын төрлөөр хичээллэдэг тамирчдын нэгдсэн тоо  дээрх мэдээлэлд тодорхой  байхгүй байна. [7:  “Биеийн тамир, спортын статистикийн эмхэтгэл-2023  БТСГазар ] 


Манай улс  олимпын түүхэн хугацаанд медаль авсан  спортын төрөл нь жудо, чөлөөт бөх, бокс, буудлагын спорт  байдаг. Цаашид олимпын  наадмын хөтөлбөрт багтдаг спортын бусад төрлийг хөгжүүлэх, багийн спортыг хөгжүүлэх,  эдгээр төрөлд хүний нөөц бэлтгэх, амжилт гаргах боломжийг нэмэгдүүлэхэд тамирчид, спортын холбоод, клубүүд, зүтгэлтнүүдийн оролцооноос гадна төрөөс эрх зүйн орчинг бүрдүүлэх шаардлага байсаар байна.

Сүүлийн жилүүдэд манай улсад багийн спорт харьцангуй эрчимтэй хөгжиж, олон улсын тэмцээн уралдаанд эх орноо төлөөлөл оролцох болсон гадаадын легионер тамирчинг урьж тоглолт хийх зэрэг нь нийтлэг болж байна. 

Монгол Улс гадаад улсын тамирчдыг улсынхаа нэрийн өмнөөс спортын тэмцээнд оруулах шаардлага байгаатай зэрэгцэн Монголын тамирчид ч бусад улсын нэрийн өмнөөс олон улсын тэмцээнд оролцож байна. Тухайлбал жүдо бөхийн тамирчин Г.Отгонцэцэг Бүгд Найрамдах Казахстан Улс, буудлагын спортын тамирчин Д.Мөнхбаяр Холбооны Бүгд Найрамдах Герман Улсын иргэн болж тус улсын нэрийн өмнөөс олимп, дэлхийн тэмцээнд оролцон амжилт гаргасныг онцолж болох юм. 

Манай улсын хувьд Ираны жудо бөхийн тамирчин Моллаей Саеид нь Монгол Улсын иргэн болж олимпын мөнгөн медаль хүртэн амжилттай оролцсон, Монгол Улсад зохион байгуулагдсан шайбтай хоккейн IV дивизионы дэлхийн аварга шалгаруулах тэмцээнд Монголын баг тамирчдыг амжилттай дасгалжуулсан Оросын Холбооны Улсын иргэн Бату нарыг дурдаж болно. Мөн хөлбөмбөгийн холбоо, сагсан бөмбөгийн холбоо болон бусад спортын мэргэжлийн холбоодоос өндөр түвшний мэргэжлийн тамирчин, дасгалжуулагчдыг Монгол Улсын харьяат болгож, Монголын нэрийн өмнөөс олон улсын тэмцээнд оролцуулах хүсэлт удаа дараа ирүүлж байгаа зэрэг бодит шаардлагууд гарсаар байна.

Спортын салбарын шилдэг төлөөлөгчдийг иргэншил олгох байдлаар татах нь тэдний мэдлэг, туршлага, ур чадвараар Монгол Улсын залуу үеийг хөгжүүлэх, өрсөлдөх чадварыг нэмэгдүүлэх, олон улсын хэмжээнд спортын амжилтаараа нэр хүндтэй болохын зэрэгцээ гадаад улс орнуудтай харилцаагаа сайжруулах зөөлөн хүчний бодлого хэрэгжүүлэхэд хувь нэмэр оруулах, Монгол Улс дэлхий дахинд илүү танигдах, үнэлэгдэх боломжийг нэмэгдүүлэхээр байна.

Түүнчлэн биеийн  тамир, спортын талаар тусгагдсан  Монгол Улс дахь  хөгжлийн бодлогын баримт бичиг, хууль тогтоомж, эрх зүйн баримт бичгүүд нь спортод өрсөлдөх чадварыг нэмэгдүүлэх, хүний нөөцийг бэлтгэх, спортын олон төрлийг хөгжүүлэх оновчтой тогтолцоог бүрдүүлэх  зорилгод нэгдэж байна гэж үзэхээр байна.

Төрөөс спортыг мэргэжлийн болгох эрх зүйн орчныг бүрдүүлэх, зарим спортын төрөл сонгон авч хөгжлийн загвар гаргах, шинэ тутам хөгжиж байгаа спортын төрлүүдийг бодлогын түвшинд дэмжих, ирээдүйд олимпод орох боломжтой спортын төрлийг одоогоос дэмжих  зэрэг саналуудыг  спортын зүтгэлтнүүд, хөрөнгө оруулагчид ч  гаргасаар байна.

Аливаа төрлийн үйл ажиллагаанд төрөөс үзүүлэх дэмжлэгийн үндсэн арга хэлбэр  бол эрх зүйн орчинг бүрдүүлэх явдал билээ. Манай улсын хувьд Харьяатын тухай хуульд  Монгол Улсын харьяат болох онцгой тохиолдлыг заасан байдаг бөгөөд Монгол Улсын төлөө гарамгай гавьяа байгуулсан, эсхүл Монгол Улсад онц шаардлагатай мэргэжил, мэргэшил эзэмшсэн, шинжлэх ухааны аль нэг салбарт онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч бүрэн эрхийхээ хүрээнд харьяат болгох эсэхийг шийдвэрлэж болох нээлттэй зохицуулалт нэгэнт үйлчилж байна. 

Иймд  спортын хөгжлийг дэмжих,  хүний нөөцийг бэлтгэх,  ялангуяа олимпын спортын төрлийг хөгжүүлэх  зорилгоор Харьяатын тухай хуулийн 9 дүгээр зүйлийн 3 дахь хэсэгт олимпын  наадмын хөтөлбөрт багтах спортын төрөлд онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч тус хуульд заасан нөхцөлийг үл харгалзан Монгол Улсын харьяат болгож болох агуулга бүхий нэмэлт оруулахаар боловсруулах нь зүйтэй байна.

Иймд дээрх хууль зүйн болон практик үндэслэл, шаардлагад үндэслэн Харьяатын тухай хуульд нэмэлт оруулах тухай хуулийн төслийн үзэл баримтлалыг тодорхойлсон болно.
Хоёр.Хуулийн төслийн зорилго, ерөнхий бүтэц, зохицуулах харилцаа, хамрах хүрээ:
Харьяатын тухай хуулийн 9 дүгээр зүйлийн 3 дахь хэсэгт “олимпын наадмын хөтөлбөрт багтах спортын төрөлд онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч  тус хуульд заасан нөхцөлийг үл харгалзан Монгол Улсын харьяат болгож болох агуулга бүхий нэмэлт оруулахаар боловсруулна. 
Гурав.Хуулийн төсөл батлагдсаны дараа үүсэж болох нийгэм, эдийн засгийн үр дагаврын талаар: 
Хуулийн дээрх зохицуулалтад олимпын наадмын хөтөлбөрт багтах спортын төрөлд онцгой амжилт гаргах боломжтой гадаадын иргэнийг хамааруулах зохицуулалтыг нэмж тусгаснаар дэлхийн хэмжээний өндөр амжилт гаргасан гадаадын тамирчдыг Монгол Улсын иргэн болгон улсын нэрийн өмнөөс оролцуулж олон улсын тэмцээнүүдэд амжилт гаргах боломж нэмэгдэж, дотоодын тамирчдад мэдлэг, ур чадвар, арга барил дамжуулах нөхцөл бүрдэх юм. Мөн олон улсын өндөр зэрэглэлийн тамирчид Монгол Улсын нэрийн өмнөөс тэмцээн уралдаанд оролцсоноор залуучуудын спортоор хичээллэх сонирхлыг нэмэгдүүлж, эрүүл амьдралын хэв маягийг дэмжих чухал нөлөөтэй.

Спортын салбарт онцгой амжилт гаргах боломжтой гадаадын иргэдийг харьяат болгосноор Монгол Улсын иргэдийн спортод хандах хандлага сайжирч, залуучуудын дунд идэвхтэй, эрүүл амьдралын хэв маягийг дэмжихэд эерэг нөлөө үзүүлэх, үндэсний бахархал, эв нэгдлийг нэмэгдүүлэх боломжтой.

Спортын амжилт, нэр хүнд, эдийн засгийн өсөлт нь харилцан уялдаа бүхий хүчин зүйл гэдгийг анхаарч,  спортын нийгэм, эдийн засагт үзүүлэх эерэг нөлөөг  хүлээн зөвшөөрч Монгол Улсын иргэний харьяаллын бодлогыг илүү уян хатан, хөгжлийн хөшүүрэг болохуйц түвшинд шинэчлэх  боломжтой үзэж байна

Дөрөв.Хуулийн төсөл нь Монгол Улсын Үндсэн хуульд нийцсэн эсэх, холбогдох хууль тогтоомжтой уялдсан байдал, хуулийн төслийг дагалдан гарах хууль тогтоомжийн төслийн талаар:
Хуулийн төслийг Монгол Улсын Үндсэн хууль, Монгол Улсын нэгдэн орсон олон улсын гэрээ, конвенц болон холбогдох бусад хууль тогтоомжтой уялдуулан боловсруулах бөгөөд хуулийн төслийг дагалдан боловсруулах хууль тогтоомжийн төсөл байхгүй болно.

Төсөл
МОНГОЛ УЛСЫН ХУУЛЬ

2025 оны ... дугаар                                                                                       Улаанбаатар 
сарын ... ны  өдөр                                                                                                  хот


ХАРЬЯАТЫН ТУХАЙ ХУУЛЬД 
НЭМЭЛТ ОРУУЛАХ ТУХАЙ


   	1 дүгээр зүйл.Харьяатын тухай хуулийн 9 дүгээр зүйлийн 3 дахь хэсгийн “мэргэшил эзэмшсэн,” гэсний дараа “олимпын наадмын хөтөлбөрт багтах спортын төрөлд, эсхүл” гэж нэмсүгэй. 

2 дугаар зүйл.Энэ хуулийг 2025  оны ... сарын ... ны өдрөөс эхлэн  хүчин төгөлдөр дагаж мөрдөнө.



Гарын үсэг














Шигтгэсэн нь:

Харьятын тухай хуулийн 9 дүгээр зүйлийн 3 дахь хэсэг
3.Монгол Улсын төлөө гарамгай гавьяа байгуулсан, эсхүл Монгол Улсад онц шаардлагатай мэргэжил, мэргэшил эзэмшсэн, олимпын наадмын хөтөлбөрт багтах спортын төрөлд, эсхүл шинжлэх ухааны аль нэг салбарт онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч энэ зүйлийн 1 дэх хэсгийн 1, 2-т заасан нөхцөлийг үл харгалзан Монгол Улсын харьяат болгож болно.























ТАНИЛЦУУЛГА /дэлгэрэнгүй/
Харьяатын тухай хуульд нэмэлт оруулах тухай хуулийн төслийн талаар

Монгол Улсын Үндсэн хуулийн Арван тавдугаар зүйлийн 1 дэх хэсэгт “Монгол Улсын иргэний харьяалал хийгээд харьяат болох, харьяатаас гарах үндэслэл, журмыг гагцхүү хуулиар тогтооно.”   гэж заасан.

Монгол Улсын Их Хурлаас 1995 онд  баталсан Харьяатын тухай хуулийн 9 дүгээр зүйлд Монгол Улсын харьяат болох нөхцөлийг амьжиргааны зохих чадвар, эх үүсвэртэй байх, Монголын ард түмний ёс заншил, төрийн албан ёсны хэл, Монгол Улсын Үндсэн хуулийн талаар зохих мэдлэг эзэмшсэн ба иргэний харьяатын асуудлаар өргөдөл гаргасан өдрөөс өмнө Монгол Улсын нутаг дэвсгэр дээр таваас доошгүй жил байнга оршин суусан байхаар заасан. Мөн хуулийн 9 дүгээр зүйлийн 3 дахь хэсэгт “Монгол Улсын төлөө гарамгай гавьяа байгуулсан, эсхүл Монгол Улсад онц шаардлагатай мэргэжил, мэргэшил эзэмшсэн, шинжлэх ухааны аль нэг салбарт онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч энэ зүйлийн 1 дэх хэсгийн 1, 2-т заасан нөхцөлийг үл харгалзан Монгол Улсын харьяат болгож болно.” гэж заасан.

Харьяатын тухай хуулийн 9 дүгээр зүйлийн 3 дахь хэсэгт “олимпын наадмын хөтөлбөрт багтах спортын төрөлд онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч  тус хуульд заасан нөхцөлийг үл харгалзан Монгол Улсын харьяат болгож болох агуулга бүхий нэмэлт оруулахаар боловсруулсан байна.
Хүчин төгөлдөр хуульд  “...болно.” гэсэн сонголт бүхий зохицуулалтаар заасан нь  аль нэг этгээдэд заавал үүрэг болгосон агуулга байхгүй болно.
Засгийн газрын 2003 оны 62 дугаар тогтоолоор  “Монгол Улсын харьяат болох хүсэлт гаргасан гадаадын иргэн, харьяалалгүй хүнд тавих шалгуурыг тогтоох журам”-ын баталсан. Тус журмын дагуу гадаадын иргэн, харьяатын асуудал эрхлэсэн байгууллага нь Харьяатын тухай хуульд заасан шаардлага буюу Засгийн газраас баталсан Монгол Улсад онц шаардлагатай мэргэжил, мэргэшлийн жагсаалтад тухайн хүсэлт гаргагчийн эзэмшсэн мэргэжил, мэргэшил хамрагдсан, Монгол Улсын аюулгүй байдлыг хангах үүрэг бүхий байгууллагуудаас тухайн хүсэлт гаргагчийг Монгол Улсын төлөө гарамгай гавьяа байгуулсныг нотолж, түүний Монгол Улсын харьяат болох хүсэлтийг нь дэмжсэн, Олон улсын нэр хүнд бүхий шагнал хүртсэн буюу шинжлэх ухааны аль нэг салбарт онцгой амжилт гаргасан  тохиолдолд гадаадын иргэн, харьяалалгүй хүнийг Монгол Улсын харьяат болгохоор Ерөнхий сайдад танилцуулан Ерөнхийлөгчид өргөн барьж болно гэж заасан. 

Иймд хуульд заасан шаардлага хангасан эсэхийг эрх бүхий байгууллагаас шалган тогтоож холбогдох арга хэмжээ авсны үндсэн дээр  харьяат болох эсэхийг шийдвэрлүүлэхээр эрх бүхий этгээдэд хандах практикт хэрэгжиж хэвшсэн зохицуулалт хэвээр үйлчлэх юм. 

Монгол Улсад хүчин төгөлдөр үйлчилж байгаа хууль тогтоомж,  хөгжлийн бодлогын баримт бичгүүд, Монгол Улсын Ерөнхийлөгчийн бодлого, үйл ажиллагаа, Засгийн газраас батлан хэрэгжүүлж байгаа биеийн тамир, спортын талаарх бодлого, арга хэмжээнээс  харахад  Монгол Улсад нийтийн биеийн  тамир, үндэсний спортыг хөгжүүлэхээс гадна спорт дахь хүний нөөцийн шинэ түвшинд гаргах, олимпизмыг дэмжих, ялангуяа олимпын хөтөлбөрт багтах спортын төрлийг дэмжих нэгдмэл зорилготой байна.

Иймд хуулийн төслийн тандан судалгааны тайланг үндэслэн хуулийн төслийн үзэл баримтлалд  нийцүүлэн Харьяатын тухай хуульд нэмэлт оруулах тухай  хуулийн төслийг боловсрууллаа.


Хууль санаачлагч


































ТАНИЛЦУУЛГА /товч /
Харьяатын тухай хуульд нэмэлт оруулах тухай хуулийн төслийн талаар

Монгол Улсын Үндсэн хуулийн Арван тавдугаар зүйлийн 1 дэх хэсэгт “Монгол Улсын иргэний харьяалал хийгээд харьяат болох, харьяатаас гарах үндэслэл, журмыг гагцхүү хуулиар тогтооно.”   гэж заасан.

 Улсын Их Хурлаас 1995 онд  баталсан Харьяатын тухай хуулиар иргэний харьяалал хийгээд Монгол Улсын харьяат болох, иргэний харьяаллыг сэргээн тогтоох, харьяатаас гарахтай холбогдсон харилцааг зохицуулж байгаа бөгөөд тус хуулийн 9 дүгээр зүйлийн 3 дахь хэсэгт “Монгол Улсын төлөө гарамгай гавьяа байгуулсан, эсхүл Монгол Улсад онц шаардлагатай мэргэжил, мэргэшил эзэмшсэн, шинжлэх ухааны аль нэг салбарт онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч энэ зүйлийн 1 дэх хэсгийн 1, 2-т заасан нөхцөлийг үл харгалзан Монгол Улсын харьяат болгож болно.” гэж заасан.

Харьяатын тухай хуулийн 9 дүгээр зүйлийн 3 дахь хэсэгт “олимпын наадмын хөтөлбөрт багтах спортын төрөлд онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч  тус хуульд заасан нөхцөлийг үл харгалзан Монгол Улсын харьяат болгож болох агуулга бүхий нэмэлт оруулахаар боловсруулсан байна.
Хүчин төгөлдөр хуульд  “...болно.” гэсэн сонголт бүхий зохицуулалтаар заасан нь  аль нэг этгээдэд заавал үүрэг болгосон агуулга байхгүй болно.
Монгол Улсад хүчин төгөлдөр үйлчилж байгаа хууль тогтоомж,  хөгжлийн бодлогын баримт бичгүүд, Монгол Улсын Ерөнхийлөгчийн бодлого, үйл ажиллагаа, Засгийн газраас батлан хэрэгжүүлж байгаа биеийн тамир, спортын талаарх арга хэмжээнүүд нь Монгол Улсад нийтийн биеийн  тамир, үндэсний спортыг хөгжүүлэхээс гадна спорт дахь хүний нөөцийн шинэ түвшинд гаргах, олимпизмын хөдөлгөөнийг дэмжих, ялангуяа олимпын хөтөлбөрт багтах спортын төрлийг дэмжих нэгдмэл зорилготой байна. Иймд хуулийн төслийн тандан судалгааны тайланг үндэслэн хуулийн төслийн үзэл баримтлалд  нийцүүлэн Харьяатын тухай хуульд нэмэлт оруулах тухай  хуулийн төслийг боловсрууллаа.

Засгийн газрын 2003 оны 62 дугаар тогтоолоор  “Монгол Улсын харьяат болох хүсэлт гаргасан гадаадын иргэн, харьяалалгүй хүнд тавих шалгуурыг тогтоох журам”-ын дагуу хуульд заасан шаардлага хангасан эсэхийг эрх бүхий байгууллагаас шалган тогтоож холбогдох арга хэмжээ авсны үндсэн дээр харьяат болох эсэхийг шийдвэрлүүлэхээр Ерөнхий сайдад танилцуулсны үндсэн дээр Ерөнхийлөгчид хүргүүлж болно гэсэн зохицуулалт үйлчилж байна. Хуулийн төсөлд тусгасан шинэ зохицуулалт мөн үүнд хамаарна.

---o0o---

ХАРЬЯАТЫН ТУХАЙ ХУУЛЬД НЭМЭЛТ ОРУУЛАХ ТУХАЙ 
ХУУЛИЙН ТӨСЛИЙН ҮР НӨЛӨӨНИЙ ҮНЭЛГЭЭ

Хууль тогтоомжийн төслийн үр нөлөөг үнэлэх аргачлалын зорилт нь боловсруулж байгаа хууль тогтоомжийн төслийн үр нөлөөг үнэлж, хуулийн төслийн давхардал, хийдэл, зөрчлийг арилган хуулийг хэрэглэхэд ойлгомжтой, хэрэгжих боломжтой байдлаар боловсруулах, улмаар хуулийн төслийн чанарыг сайжруулахад чиглэсэн зөвлөмж өгөхөд оршино.
1.“Зорилгод хүрэх байдал” 
Юуны өмнө хуулийн төслийн зорилгыг үзэл баримтлалд тусгасаны дагуу олимпын төрөлд хамаарах спортын төрлийг хөгжүүлэх, хүний нөөцийг бэлтгэх тогтолцоог бүрдүүлэх, спортоор дамжуулан нийгэм, эдийн засаг эерэг нөлөө үзүүлэх, иргэний харьяаллын уян хатан  зохицуулалтыг бий болгох гэж тодорхойлж болохоор байна.
Улсын Их Хурлаас 1995 онд  баталсан Харьяатын тухай хуульд Монгол Улсын харьяат болох нөхцөлийг амьжиргааны зохих чадвар, эх үүсвэртэй байх, Монголын ард түмний ёс заншил, төрийн албан ёсны хэл, Монгол Улсын Үндсэн хуулийн талаар зохих мэдлэг эзэмшсэн ба иргэний харьяатын асуудлаар өргөдөл гаргасан өдрөөс өмнө Монгол Улсын нутаг дэвсгэр дээр таваас доошгүй жил байнга оршин суусан байхаар заасан байдаг.  Мөн хуульд Монгол Улсын төлөө гарамгай гавьяа байгуулсан, эсхүл Монгол Улсад онц шаардлагатай мэргэжил, мэргэшил эзэмшсэн, шинжлэх ухааны аль нэг салбарт онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч дээрх нөхцөлийг үл харгалзан Монгол Улсын харьяат болгож болох зохицуулалт хүчин  төгөлдөр үйлчилж байна.

Харьяатын тухай хуулийн 9 дүгээр зүйлийн 3 дахь хэсгийн “мэргэшил эзэмшсэн,” гэсний дараа “олимпын наадмын хөтөлбөрт багтах спортын төрөлд, эсхүл” гэж нэмэхээр боловсруулсан нь спортын төрлийг хөгжүүлэх, хүний нөөцийг бэлтгэх тогтолцоог бүрдүүлэх, спортоор дамжуулан нийгэм, эдийн засаг эерэг нөлөө үзүүлэх, иргэний харьяаллын уян хатан  зохицуулалтыг бий болгох зорилгод нийцэж байна.

2.“Хүлээн зөвшөөрөгдөх байдал” 
Харьяатын тухай хуулиар тусгайлан эрх олгосны дагуу баталсан Засгийн газрын 2003 оны 62 дугаар тогтоолоор  “Монгол Улсын харьяат болох хүсэлт гаргасан гадаадын иргэн, харьяалалгүй хүнд тавих шалгуурыг тогтоох журам”-ын дагуу хуульд заасан шаардлага хангасан эсэхийг эрх бүхий байгууллага буюу Гадаадын иргэн, харьяатын газар шалган тогтоож холбогдох арга хэмжээ авсны үндсэн дээр харьяат болох эсэхийг шийдвэрлүүлэхээр Ерөнхий сайдад танилцуулсны үндсэн дээр Ерөнхийлөгчид хүргүүлж болно гэсэн зохицуулалт үйлчилж байна.  Иймд тус хуулийг хэрэгжүүлэх этгээд тодорхой байна. 

Хүчин төгөлдөр Харьяатын тухай хуульд  тус зохицуулалт нь “...болно.” гэсэн сонголт бүхий агуулгаар заасан нь  аль нэг этгээдэд заавал биелүүлэх үүрэг болгосон агуулга байхгүй болно. Иймд иргэн, хуулийн этгээд, төрийн байгууллагад цаг хугацааны, хүний нөөцийн, мөнгөн  зардал бий болохооргүй байна.
3.Хуулийн төслийн уялдаа холбоог шалгах” шалгах хэрэгслийн хүрээнд дараах асуултад хариулах замаар хуулийн төслийн уялдаа холбоог тогтоов:
· хуулийн төслийн зохицуулалт тухайн Харьяатын тухай хуулийн зорилттой нийцэж байх бөгөөд хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн  болно.
· хуулийн төсөлд тодорхойлсон “олимпын наадмын хөтөлбөрт багтах спортын төрөл” нэр томьёо тухайн хуулийн болон бусад хуулийн нэр томьёо хэсэгт  тусгагдаагүй бөгөөд  “Олимпын Харти”-д нийцүүлэн боловсруулсан Монгол Улсын олимпын хорооны дүрэмд заасан  хэсгийг үндэслэн тусгасан байна;
· хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа болно;
· хуулийн төслийн зүйл, заалт тухайн хуулийн төслийн болон бусад хуулийн заалттай давхардсан зохицуулалт байхгүй болно;
· хуулийн төслийг хэрэгжүүлэх этгээд нь хүчин төгөлдөр  Харьяатын тухай хуульд тодорхой  заасан болно;
· хуулийн төсөлд орхигдуулсан зохицуулалт байхгүй болно;
· хуулийн төсөлд төрийн байгууллагын гүйцэтгэх чиг үүргийг давхардуулан тусгасан зохицуулалт байхгүй;
· төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжгүй гэдэг нь тандан  судалгаагаар тогтоогдсон;
· татварын хуулиас бусад хуулийн төсөлд албан татвар, төлбөр, хураамж тогтоосон зохицуулалт байхгүй;
· тухайн хуулийн төсөлд тусгасан зөвшөөрөлтэй холбоотой зохицуулалт байхгүй;
· Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгаагүй;
· хуулийн төслийн зүйл, заалт жендэрийн эрх тэгш байдлыг хангасан;
· хуулийн төсөлд шударга бус өрсөлдөөнийг бий болгоход чиглэсэн заалт тусгагдаагүй;
· хуулийн төсөлд авлига, хүнд суртлыг бий болгоход чиглэсэн заалт тусгагдаагүй;
· хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тусгах шаардлагагүй.
· Тухайн хуулийн төсөлд хамаарах этгээдүүдээс санал авч, хуулийн төсөл, түүний зохицуулалтыг нэг мөр ойлгож, хэрэгжүүлэх боломжтой.
ДҮГНЭЛТ
Харьяатын тухай хуулийн 9 дүгээр зүйлийн 3 дахь хэсгийн “мэргэшил эзэмшсэн,” гэсний дараа “олимпын наадмын хөтөлбөрт багтах спортын төрөлд, эсхүл” гэж нэмэхээр боловсруулсан нь спортын төрлийг хөгжүүлэх, хүний нөөцийг бэлтгэх тогтолцоог бүрдүүлэх, спортоор дамжуулан нийгэм, эдийн засаг эерэг нөлөө үзүүлэх, иргэний харьяаллын уян хатан  зохицуулалтыг бий болгох зорилгод нийцэж байна.
Харьяатын тухай хуулиар тусгайлан эрх олгосны дагуу баталсан Засгийн газрын 2003 оны 62 дугаар тогтоолоор  “Монгол Улсын харьяат болох хүсэлт гаргасан гадаадын иргэн, харьяалалгүй хүнд тавих шалгуурыг тогтоох журам”-ын дагуу хуульд заасан шаардлага хангасан эсэхийг эрх бүхий байгууллага буюу Гадаадын иргэн, харьяатын газар шалган тогтоож холбогдох арга хэмжээ авсны үндсэн дээр харьяат болох эсэхийг шийдвэрлүүлэхээр Ерөнхий сайдад танилцуулсны үндсэн дээр Ерөнхийлөгчид хүргүүлж болно гэсэн зохицуулалт үйлчилж байна.  Иймд тус хуулийг хэрэгжүүлэх этгээд тодорхой байна. 

Хүчин төгөлдөр Харьяатын тухай хуульд  тус зохицуулалт нь “...болно.” гэсэн сонголт бүхий агуулгаар заасан нь  аль нэг этгээдэд заавал биелүүлэх үүрэг болгосон агуулга байхгүй болно. Иймд иргэн, хуулийн этгээд, төрийн байгууллагад цаг хугацааны, хүний нөөцийн, мөнгөн  зардал бий болохооргүй байна.
Хуулийн төслийн зүйл, заалт өөр хоорондоо болон хүчин төгөлдөр үйлчилж байгаа бусад хууль тогтоомжтой нийцсэн, мөн төрийн байгууллагын чиг үүрэгтэй давхардсан, зөрчилдсөн зохицуулалт байхгүй байна. Харин хуулийн төсөлд “олимпын наадмын хөтөлбөрт багтах спортын төрөл” нэр томьёо хэрэглэсэн байх бөгөөд тус нэр томьёог “Олимпын Харти”-д нийцүүлэн боловсруулсан Монгол Улсын олимпын хорооны дүрэмд заасныг үндэслэн тусгасан нь оновчтой байна.
Хуулийн төслийг боловсруулахдаа Хууль тогтоомжийн тухай хууль болон “Хууль тогтоомжийн төсөл боловсруулах аргачлал”-ыг баримталсан  байна гэж үзлээ.

ХАРЬЯАТЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСӨЛД ХИЙСЭН ЗАРДЛЫН ТООЦОО

Харьяатын тухай хуульд нэмэлт оруулах тухай хуулийн төсөл /цаашид “хуулийн төсөл” гэх/-ийг хэрэгжүүлэхтэй холбогдон гарах зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын дагуу шалгах үзвэл:
1.Иргэнд үүсэх зардлыг цаг хугацааны болон шууд бий болох мөнгөн зардал гэсэн үзүүлэлтээр нэг жилд бий болох зардлыг тооцож гаргадаг бөгөөд хуулийн төсөлд иргэнд ямар нэг үүрэг болгосон заалт байхгүй тул түүнд зарцуулах хугацаа,  үүргийг хэрэгжүүлэхтэй холбоотой зардал үүсэхгүй болно.
2.Хуулийн этгээдэд нэг жилд бий болох хүний нөөцийн болон мөнгөн зардлыг  тооцдог бөгөөд тус хуулийн төслөөр хуулийн этгээдэд үүрэг болгосон зохицуулалт байхгүй тул хүний нөөц шинээр бий болох, түүнтэй холбоотой мөнгөн зардал үүсэхээргүй байна. 
3.Төрийн байгууллагад хүний нөөц шинээр болох, шинэ бүтэц бий болохтой холбоотой зардлыг нэг жилээр тооцож гаргах бөгөөд хуулийн төслийн зохицуулалтаас харахад ийм төрлийн зардал бий болохооргүй байна. 
Харьяатын тухай хуулийн 9 дүгээр зүйлийн 3 дахь хэсэгт олимпын наадмын хөтөлбөрт багтах спортын төрөлд онцгой амжилт гаргасан буюу гаргах боломжтой гадаадын иргэнийг Монгол Улсын Ерөнхийлөгч тус хуульд заасан нөхцөлийг үл харгалзан Монгол Улсын харьяат болгож болох агуулга бүхий нэмэлт оруулахаар боловсруулсан байна.
Хүчин төгөлдөр хуульд  “...болно.” гэсэн сонголт бүхий зохицуулалтаар заасан нь  аль нэг этгээдэд заавал биелүүлэх үүрэг болгосон агуулга байхгүй болно.
Иймд иргэн, хуулийн этгээд, төрийн байгууллагад цаг хугацааны, хүний нөөцийн, мөнгөн  зардал бий болохооргүй байна.

